
BUXORO VOHASIDA MILLIY MADANIY MARKAZLAR FAOLIYATI 

Nafiddinova Xosiyat Ravshanovna 
Buxoro davlat universiteti t.f.f.d.(PhD), dotsenti 

Annotatsiya. Ushbu maqolada hozirgi kunda Buxoro vohasida faoliyat yuritayotgan milliy madaniy 
markazlar faoliyati to‘g‘risida fikrlar bildirilgan. Shuningdek, ko‘p millatli mamlakat hisoblangan 
O‘zbekistonda milliy madaniy markazlarning erkin faoliyati millatlararo munosabatlar va dinlararo 
bag‘rikenglik tamoyillarini mustahkamlashda alohida ahamiyatga ega ekanligi ta’kidlangan.  

Kalit so‘zlar: milliy madaniy markazlar, tolerantlik, bag‘rikenglik, munosabat, millatlararo 
munosabatlar, totuvlik, millatlararo totuvlik, an’analar va urf-odatlar, til, din, milliylik, baynalmilal. 

Abstract.In this article, opinions are expressed about the activities of the national cultural centers 
currently operating in the Bukhara oasis. It was also noted that the free activity of national cultural centers 
in Uzbekistan, which is considered a multi-ethnic country, is of particular importance in strengthening the 
principles of inter-ethnic relations and inter-religious tolerance. The activity of national cultural centers in 
Bukhara plays an important role in preserving and developing a multi-ethnic and colorful cultural 
environment, as well as in strengthening the unity of representatives of different nationalities. As one of the 
most ancient and multicultural cities of Uzbekistan, Bukhara has combined the unique traditions and 
customs of representatives of different nationalities and peoples. National-cultural centers are public 
organizations that serve to meet the national cultural needs of representatives of a certain nationality living 
in Uzbekistan. Reasonable opinions about the importance of national cultural centers in uniting 
representatives of different nationalities as a single family, ensuring social stability, preserving cultural 
diversity and passing it on to future generations have their roots in this article. 

Keywords: national cultural centers, tolerance, tolerance, attitude, inter-ethnic relations, harmony, 
inter-ethnic harmony, traditions and customs, language, religion, nationality, international. 

Kirish. Millatlararo munosabatlar insoniyat tarixida doimo muhim ahamiyatga ega bo‘lgan. Ularning 
shakllanishi va rivojlanishi murakkab jarayon bo‘lib, turli tarixiy, iqtisodiy, siyosiy va madaniy omillar ta’sirida 
sodir bo‘lgan. Millatlararo totuvlik O‘zbekistonning rivojlanishida muhim rol o‘ynaydi. Bu nafaqat mamlakat 
ichkarisidagi barqarorlikni ta’minlaydi, balki xalqaro maydonda ham davlatning ijobiy imidjini shakllantiradi. 
Bag‘rikenglik va do‘stona munosabatlar siyosati O‘zbekistonni dunyoga tinchlikparvar davlat sifatida 
tanitadi.  Qadimdan Buxoro vohasi geografik joylashuvi, tabiiy resurslari va qadimiy shahar madaniyati 
tufayli har doim koʻp millatli hudud sifatida ajralib turgan. Savdo yoʻllarining kesishmasida joylashganligi 
sababli, bu yerda turli millatlar tinchlikda birga yashash va madaniyatlarni boyitish imkoniyatiga ega 
boʻlgan. 

Natija va muhokama. Buxoroda milliy madaniy markazlar faoliyati ko‘p millatli va rang-barang 
madaniy muhitni saqlab qolish, rivojlantirish, shuningdek, turli millat vakillarining birdamligini 
mustahkamlashda muhim rol o‘ynaydi. O‘zbekistonning eng qadimiy va ko‘p madaniyatli shaharlaridan biri 
sifatida Buxoro o‘zida turli millat va elat vakillarining o‘ziga xos an'ana va urf-odatlarini uyg‘unlashtirgan.  

Milliy-madaniy markazlar — Oʻzbekistonda yashovchi muayyan bir millat vakillarining milliy madaniy 
ehtiyojlarini qondirishga xizmat qiluvchi jamoat tashkilotlari[1] hisoblanadi. Milliy-madaniy markazlar 
Oʻzbekiston Respublikasi Konstitutsiyasi va Oʻzbekiston Respublikasining jamoat tashkilotlari toʻgʻrisidagi 
amaldagi qonunlariga hamda oʻz nizomiga asoslangan holda faoliyat koʻrsatadi. Milliy-madaniy markazlar 
muayyan millatga xos boʻlgan milliy madaniyat, til, urf-odat, anʼana va taomillarni oʻrganish, saqlab qolish 
va rivojlantirishdan manfaatdor boʻlgan Oʻzbekiston fuqarolarini ixtiyoriy ravishda birlashtiradi. Oʻzbekiston 
Respublikasining "Nodavlat va notijorat tashkilotlar toʻgʻrisida"gi qonuni (1999-y. 14-aprel)ga asoslangan 
holda tuziladi. Nizomi tegishli adliya tashkilotlari (Adliya vazirligi yoki viloyat va shahar adliya idoralari) 
tomonidan roʻyxatga olinadi. Oʻz faoliyatini bevosita yoki jamoalardagi boʻlimlari orqali Oʻzbekiston 
Respublikasi hududida amalga oshiradi[2].  

Milliy madaniy markazlar o‘z navbatida bir qancha muhim  vazifalarni bajaradi: 
Milliy madaniyatlarni saqlash va rivojlantirish: Markazlar har bir millatning tili, madaniyati, san’ati 

va urf-odatlarini saqlashga qaratilgan tadbirlarni tashkil qiladi; 
Do‘stlik va birdamlikni targ‘ib qilish: Turli millat vakillari o‘rtasida tinch-totuv yashashni 

mustahkamlash uchun madaniy tadbirlar va ko‘rgazmalar tashkil etiladi; 

Madaniy-ma'rifiy faoliyat: Yosh avlodni milliy qadriyatlarga hurmat ruhida tarbiyalash uchun 
ma'ruzalar, adabiy kechalar va boshqa ma'rifiy dasturlar o‘tkaziladi; 

Millatlararo hamkorlikni rivojlantirish: Turli millat vakillarining birgalikdagi loyihalari, festival va 
konferensiyalar tashkil qilinadi. 

Buxoroda o‘zbek, tojik, rus, qozoq, tatar, yahudiy, turkman va boshqa millatlarning madaniy 
markazlari mavjud[3,5]. Ushbu markazlar quyidagi yo‘nalishlarda faoliyat yuritadi: 

Madaniy tadbirlar: Har bir millatning milliy bayramlari, an'anaviy tadbirlari va festivallari muntazam 
ravishda o‘tkaziladi. 

Til va madaniyat kurslari: Yoshlarni ona tiliga va milliy madaniyatga yaqinlashtirish uchun o‘quv 
kurslari tashkil qilinadi. 

Tarixiy merosni targ‘ib qilish: Markazlar Buxoroning ko‘p madaniyatli tarixini saqlab qolish va 
dunyoga tanitish borasida ham faol ish olib boradi. 

Shuningdek, Buxoroda har yili "Do‘stlik va madaniyat festivali" kabi ko‘plab yirik tadbirlar tashkil 
qilinadi. Ushbu tadbirlar orqali turli millat vakillari o‘z madaniyati va san'atini namoyish etadi. Bu nafaqat 
millatlararo hamjihatlikni mustahkamlaydi, balki turizmni rivojlantirishga ham xizmat qiladi. 

Milliy madaniy markazlar turli millat vakillarini yagona oila sifatida birlashtirish, ijtimoiy barqarorlikni 
ta’minlash, madaniy xilma-xillikni saqlash va uni kelajak avlodlarga yetkazishda muhim ahamiyatga ega. 

Mamlakatimizda fuqarolar hamjihatligi va millatlararo totuvlikni mustahkamlash ga ko‘maklashish 
maqsadida yuqorida qayd etganimizdek, 1989 yildan dastlabki milliy madaniy markazlar tuzildi. Bu 
markazlarning chinakam rivojlanish va ravnaq topishi O‘zbekiston mustaqillikka erishganidan keyin 
boshlandi. Milliy-madaniy markazlar faoliyatini O‘zbekiston Respublikasi Vazirlar Mahkamasining 1992-yil 
13-yanvardagi qarori bilan tashkil etilgan Respublika baynalmilal madaniyat markazi muvofiqlashtiradi. 
O‘zbekiston mustaqilligi ularning samarali faoliyat yuritishi uchun keng imkoniyatlarni yaratib berdi[4,155-
156]. 

Buxoro viloyatida ham arman milliy-madaniy markazi, Buxoro yahudiylari “Shalom” madaniy markazi, 
O‘zbekiston nemisl ari “Vidergeburg” madaniy markazi, Respublika “Svetlitsa Polska” polyak madaniy mar 
kazining viloyat filiali, rus madaniy markazi, “Oftobi So‘g‘diyon” tojik-fors milliy madaniy markazi, tatar-
boshqird milliy-madaniy markazi, turkman milliy-madaniy markazi, Buxoro shahar koreys milliy-madaniy 
markazi, Buxoro shahar turk milliy-madaniy markazlari tashkil etilgan. Bugungi kunda ushbu milliy- madaniy 
markazlarning o‘ziga xos ish yuritish jihatlari va o‘z oldiga qo‘ygan maqsadi belgilangan. Ularning asosiy 
vazifasi mamlakatimizda fuqarolar hamjihatligi va millatlararo totuvlikni mustahkamlashga ko‘maklashishdir. 

Mamlakatimizda milliy madaniy markazlar faoliyati samaradorligini oshirish va turli millat vakillari 
o‘rtasidagi munosabatlarni yanada yaxshilash maqsadida O‘zbekiston Respublikasi Prezidentining 
“Millatlararo munosabatlar va xorijiy mamlakatlar bilan do‘stlik aloqalarini yanada takomillashtirish chora-
tadbirlari to‘g‘risida” 2017-yil 19-maydagi PF-5046-son Farmoni qabul qilindi[5]. Farmonga asosan 
O‘zbekiston Respublikasi Vazirlar Mahkamasi huzuridagi Millatlararo munosabatlar va xorijiy mamlakatlar 
bilan do‘stlik aloqalari qo‘mitasi tashkil etilgan. 

Jamiyatda millatlararo hamjihatlik va bagʼrikenglikni taʼminlashga qaratilgan davlat siyosatini izchil 
amalga oshirish, doʼstlik va koʼpmillatli yagona oila tuygʼusi muhitini mustahkamlash, yoshlarni milliy va 
umuminsoniy qadriyatlarga hurmat ruhida tarbiyalash, doʼstona xalqaro aloqalarni yoʼlga qoʼyish, oʼzaro 
manfaatli hamkorlikni rivojlantirish, xorijiy mamlakatlarning fuqarolik hamjamiyatlari, shu jumladan chet 
ellarda istiqomat qilayotgan vatandoshlarimiz bilan doʼstlikni mustahkamlash borasidagi ishlarni samarali 
muvofiqlashtirish, xorijiy mamlakatlarda davlatimiz va jamiyatimiz tomonidan erishilayotgan yutuqlarni keng 
targʼib etishda, mamlakatimiz va jamiyatimiz rivojining hozirgi bosqichi va bosib oʼtgan tarixiy yoʼli haqidagi 
obʼektiv tasavvurlarni shakllantirishda koʼmaklashish, millatlararo munosabatlar va xorijiy mamlakatlar bilan 
doʼstlik aloqalari masalalarini tartibga soluvchi qonun hujjatlari loyihalarini ishlab chiqish va ekspertiza 
qilishda ishtirok etish, millatlararo munosabatlar va xorijiy mamlakatlar bilan doʼstlik aloqalarini yanada 
rivojlantirish va uygʼunlashtirishga bagʼishlangan ilmiy-tadqiqot ishlarini tashkil qilishda koʼmaklashish va 
bevosita qatnashish ushbu qo‘mitaning asosiy vazifalari sirasiga kiradi[6]. Bu kabi maqsadlarni amalga 
oshirishda samarali faoliyatni tashkil etish uchun milliy madaniy markazlarga uslubiy va amaliy yordam 
ko‘rsatish, madaniy markazlar va doʼstlik jamiyatlari faoliyatining qonuniyligini taʼminlashda adliya organlari 
bilan hamkorlik qilish funksiyalarini doimiy ravishda bajarib keladi. 

Xulosa. Xulosa o‘rnida shuni aytish mumkinki, Oʻzbekistonda, xususan, Buxoro vohasida millatlararo 
munosabatlarning shakllanishi uzoq tarixiy jarayonning natijasidir. Bu jarayon asosan tinchlik, hamkorlik va 
madaniy uygʻunlik asosida rivojlangan. Zamonaviy davrda esa bu munosabatlarni saqlash va rivojlantirish 
davlat siyosati va jamiyatning asosiy vazifalaridan biridir. 

O‘ZBEKISTONDA ATROF-MUHITNI MUHOFAZA QILISH: ASOSIY TASHKILOTLAR VA 
ULARNING FAOLIYATI 

Yuldosheva Bibirajab Mirjonovna   
Buxoro davlat universiteti t.f.f.d.(PhD), dotsenti 

Annotatsiya. Mazkur maqolada O‘zbekistonda atrof-muhitni muhofaza qilishga mas’ul tashkilotlar, 
ularning tarixi va hozirgi kundagi faoliyati tahlil qilinadi. Atrof-muhit muhofazasi global muammo bo‘lib, 
O‘zbekiston ham bu borada muayyan choralarni amalga oshirmoqda. Ekologik barqarorlikni ta’minlash 
maqsadida mamlakatda ekologiya va atrof-muhitni muhofaza qilish sohasida turli davlat va nodavlat 
tashkilotlar faoliyat yuritmoqda. Ushbu maqolada ana shu tashkilotlarning tarixi, faoliyat yo‘nalishlari hamda 
ekologik muhofazaga qo‘shayotgan hissasi haqida so‘z yuritiladi. Shuningdek, xalqaro tashkilotlar bilan 
hamkorlik va kelgusidagi istiqbollar ham yoritiladi. 

Kalit so‘zlar: Atrof-muhit, Ekologiya, Muhofaza qilish, Davlat ekologik nazorati, Tabiiy resurslar, 
Iqlim o‘zgarishi, Ekologik xavfsizlik, Chiqindilarni boshqarish, Havo ifloslanishi, Suv resurslari, Barqaror 
rivojlanish, Ekologik monitoring, Orolbo‘yi ekologik tiklanish, Yashil makon, Ekologik qonunchilik, Ekologik 
partiya, Xalqaro hamkorlik, Ekologik muammolar, Organik dehqonchilik, Cho‘llanishga qarshi kurash. 

Annotation. This article analyzes the organizations responsible for environmental protection in 
Uzbekistan, their history, and their current activities. Environmental protection is a global issue, and 
Uzbekistan is implementing specific measures in this regard. To ensure ecological sustainability, various 
state and non-governmental organizations operate in the field of ecology and environmental protection in 
the country. This article discusses the history of these organizations, their areas of activity, and their 
contributions to environmental conservation. Additionally, cooperation with international organizations and 
future prospects are also highlighted. 

Keywords: Environment, Ecology, Protection, State environmental control, Natural resources, 
Climate change, Environmental security, Waste management, Air pollution, Water resources, Sustainable 
development, Environmental monitoring, Aral Sea ecological restoration, Green space, Environmental 
legislation, Ecological party, International cooperation, Environmental issues, Organic farming, Combating 
desertification. 

Kirish. Bugungi kunda atrof-muhit muhofazasi dunyo miqyosida eng dolzarb muammolardan biri 
hisoblanadi. Iqlim o‘zgarishi, atmosfera ifloslanishi, suv va yer resurslarining kamayishi kabi ekologik 
muammolar O‘zbekiston uchun ham katta ahamiyatga ega. Mustaqillik yillarida mamlakat ekologik 
barqarorlikni ta’minlash bo‘yicha muhim qarorlar qabul qildi va shu sohada bir qator islohotlar amalga 
oshirildi. 

https://uz.wikipedia.org/wiki/milliy-madaniy_markazlar

